
ПАКУЛЬ НА ЎЗРОЎНІ 
“БЫЦЦАМ БЫ”

11  мая  большасць  бела
рускіх  банкаў  на  траціну  па
вялічыла  курсы  замежных 
цвёрдых валют. Нацыянальны 
банк  Беларусі  адмяніў  рэка
мендацыйныя  абмежаванні 
па  ўстанаўленні  банкамі  кур
саў здзелак па купліпродажы 
замежнай валюты з насельніц
твам. Пры гэтым любімы ў на
шым  народзе  долар  быццам 
бы можна набыць у абменных 
пунктах прыблізна за 4000 бе
ларускіх рублёў.

Чаму  “быццам  бы”?  Ды 
таму,  што  ў  тых  самых  абмен
ніках  набыць  долары  амаль 
немагчыма і па новым курсе.

Папершае,  Нацыянальны 
банк  настойліва  “рэкамен

даваў”  прадаваць  долары  не 
вышэй чым за 4000 рублёў за 
адзін “зялёны”. 

Падругое  (і  самае,  пэўна, 
важнае),  той  жа  Нацбанк  не 
хоча даваць валюту камерцый
ным банкам для яе далейшага 
продажу  насельніцтву.  Маў
ляў, самі круціцеся, як хочаце.

Трэба адзначыць, што на 
дадзены момант у нашай 

краіне існуе як мінімум 
тры курсы куплі долара

І  што  застаецца  рабіць 
апошнім,  калі  яны  самі  набы
ваюць долары на міжбанкаўс
кай  валютнай  біржы  па  курсе 
5000  рублёў  за  долар?  Пры 
гэтым камерцыйныя банкі мо
гуць прадаваць толькі валюту, 
набытую ў насельніцтва, якое, 
між  іншым,  цяпер  вельмі  не
ахвотна  развітваецца  з  СКВ  і 
ўсё  часцей  звяртаецца  да  ва
лютчыкаў. 

ЛІКВІДАТАРЫ 
ДАЧАКАЛІСЯ 

ПАДЗЯКІ АД …
УКРАІНЫ

Як  паведаміў  старшыня 
грамадскага  аб'яднання 
«Саюз  Чарнобыль
Беларусь»(Украіна)  Аляк
сандр Валчанін, ордэн «Чар
нобыльскі  крыж.  Мужнасць. 
Гонар. Гуманнасць» уручаны 
Анатолю Гнеўку, Аляксандру 
Мікуліну,  Вадзіму  Кузьміну, 
Сяргею  Іконнікаву  (Віцеб
ская  вобласць),  Валерыю 
Зайцаву,  Віталю  Крывалапу, 
Уладзіміру  Целепуну  (Го
мельская  вобласць),  а  так
сама  Аляксею  Крывашэіну 
(Брэсцкая вобласць).

Паводле  слоў  Валчані
на,  узнагароды  атрымалі 
заснавальнікі  аб'яднання 
за  актыўную  грамадскую 
дзейнасць па абароне сацы
яльных  правоў  ліквідатараў 
чарнобыльскай  аварыі  ў  су
вязі  з  25годдзем  катастро
фы на Чарнобыльскай АЭС.

Патрыярх  Маскоўскі  і 
ўсяе  Русі  Кірыл  узнагародзіў 
Аляксандра Валчаніна памят
ным  медалём  «За  работы  па 
мінімізацыі  наступстваў  ава
рыі на Чарнобыльскай АЭС».

БЕЛАПАН

 СIТУАЦЫЯ

ЯК ВС БССР
АДБІРАЎ ЯЕ Ў 

ЛІТВЫ

Заканчэнне  на  стар. 3

БЕЛАРУСКАЯ ГАЗЕТА

ЦУДЫ  САМАЎНУШЭННЯ

Аляксандр  Лукашэнка  паабяцаў,  што  Беларусь  праз  12 
месяцы  ўрэгулюе  сітуацыю  на  валютным  рынку.  Пра  гэта  ён 
заявіў  сёння  падчас  наведвання  ААТ  «Александрыйскае»  ў 
Шклоўскім раёне.

Так, цяжкавата сёння. Але выстаім. Праз 1–2 месяцы мы спа
койна  забудзем  пра  ўсялякія  валютныя  бязладдзі”,  —  сказаў 
Лукашэнка.

Паводле  яго  слоў,  далей  Беларусь  пойдзе  сваім  шляхам: 
«Апошнім часам нам усё часцей падкідваюць ідэі ў сувязі з гэ
тай фінансавай бязладзіцай, маўляў, патрэбны рэформы. Нас 
тонка,  акуратна,  з  падачы,  вядома,  адтуль,  падштурхоўваюць 
да  нейкіх  рэформ  і  крычаць,  асабліва  гэтыя,  з  пятай  калоны, 
што  неадкладна  патрэбны  рэформы  і  рэформы.  А  што  за  рэ
форма патрэбна? Якую яны нам прапаноўваюць рэформу? Яны 
нам прапаноўваюць рэформу на разбурэнне».

Ён таксама падкрэсліў: «Нам рэформа патрэбна вось такая: 
калі гаспадаркі працуюць, атрымліваюць прадукцыю, у любым 
пункце планеты попыт на яе ёсць, тады тое, што трэба дзяржа
ве, — прадаў, а на астатняе — купляй па імпарце, што хочаш. І 
няма праблем з валютай. Вось такая патрэбна рэформа». 

ПАВОДЛЕ БЕЛТА

 ДАСЛОЎНА 

Колькі каштуе долар у нашай краіне?

Беларускім ліквідатарам 
за актыўную грамадскую 
дзейнасць па абароне 
сацыяльных правоў ліквіда-
тараў уручаны вышэйшыя 
ўзнагароды ўсеўкраінскага 
грамадскага аб'яднання 
«Саюз Чарнобыль Украіны».

Каб аформіць падпіску “Тут і цяпер”, трэба адправіць смс са сваім адрасам 

на нумар 8 10 370 672 829 35 

Утаймаванне свавольнага долара ў чарговы раз  
адкладваецца на няпэўны тэрмін

ЛЕАНІД ЗАІКА, ЭКАНАМІСТ: 

“ГЭТА ЯК ДЗЯРЖАЎНЫ КАНФЛІКТ,  
ТАК І ЎНУТРЫСЯМЕЙНЫ”.

— Усе сямейныя бюджэты класіфікуюцца па розных катэго
рыях  працоўных,  і  калі  чалавек  пачынае  больш  зарабляць,  то 
яго  сямейны  бюджэт  церпіць  змены.  Сёння,  паколькі  адбыва
ецца дэвальвацыя беларускага рубля, многія імпартныя тавары 
даражэюць. І не толькі яны. Напрыклад, у красавіку кур можна 
было купіць па сем тысяч за кілаграм, а ў траўні — ужо па дзеся
ць. Калі сем тысяч каштаваў “пышны” беларускі бройлер, то дзе
сяць тысяч — гэта амаль на 50% больш! Беларусы чамусьці не 
адрэагавалі. Або не зразумелі, або гэта для іх не мае значэння. 
Я ўвогуле ўражаны тым, што мае знаёмыя часта не запамінаюць 
цэны і не ведаюць, колькі каштуе мінская смятана, а колькі брэс
цкая. Але думаю, што свой сямейны бюджэт яны будуць пера
глядаць. Людзі пачнуць чытаць цэннікі, а тады і кінуць глядзець 
БТ.  Такі  час  павінен  надысці.  Гэта  не  тычыцца  пяці  працэнтаў 
волатаў, якія не спажываюць, а проста трацяць грошы. Перагля
данне сямейнага бюджэту — гэта як дзяржаўны канфлікт, так і 
ўнутрысямейны. Можа, гэта паспрыяе зацікаўленню палітыкай, 
якая, як вядома, ёсць працягам эканомікі. Калі дзеці не паедуць 
адпачываць на мора, калі за доларамі давядзецца адстаяць дзве 
ночы ў чарзе, каб з’ездзіць да радні на Волгу… Хочаш не хочаш, 
а думаць пачнеш. 

НАДЗЕЯ, ПЕНСІЯНЕРКА (РЭЧЫЦА): 

“ЧЫМ ДАЛЕЙ, ТЫМ ВЕСЯЛЕЙ”.
—  Ужо  так  шырока  не  крочым,  як  ранней,  —  бяру  замест 

трох гуркоў адзін, не ем грэчкі. Стараюся, дарэчы, шукаць тан
нейшую, але дзе ж такую цяпер знойдзеш? Карацей, чым далей, 
тым весялей. 

ВІКТАР ТОКАРАЎ, РАМОНТНІК МЭБЛІ (МАЗЫР): 

“БЕЛАРУСКУЮ ВАЛЮТУ ЛЕПШ ПРАПІЦЬ”.
—  Да  дэвальвацыі  2009  года  я  зарабляў  каля  трох  мільё

наў  рублёў.  Пасля  дэвальвацыі  думаў,  што  ў  мяне  будзе 
больш  заказаў,  бо  людзі  паўціснуцца  купляць  новую  мэблю, 
а  пачнуць  “перацягваць”  старую.  Але  дарэмна  я  радаваўся 
— паўціснуцца прыйшлося мне. Два мільёны ў месяц па но
вым  курсе  лічылася  ўжо  вялікай  удачай.  Цяпер  я  рады  ўжо 
двум мільёнам, на якія валюты зусім не купіць. Ёсць грошы на 

ежу, на адзенне ў “сэкандхэндзе”  і, галоўнае, на выпіўку. Бо 
куды яшчэ з радасцю патраціць беларускія рублі? Пра замену 
аўтамабіля  можна  забыць,  пра  адпачынак  у  Турцыі  таксама 
можна не марыць; пра тое, што будзе заўтра, думаць зусім не 
хочацца. Таму купляйце беларускае! Усім рэкамендую небез
вядомы “Крышталь”.

ВАЛЯНЦІНА ПІНКЕВІЧ, ПРАДПРЫМАЛЬНІЦА (ГРОДНА): 

“НЕ ДА ДАЛІКАТЭСАЎ”.
— У мяне невялікі гандлёвы пункт, які стабільна прыносіў да

ход — гандлюю ніткамі для вязання. Летась штодзённы абарот 
складаў больш за мільён, раз на тры гады я мяняла машыну. Не
калькі гадоў назад пачала будаўніцтва катэджа. Ці скончу я яго 
калінебудзь, ужо не ведаю, бо сёння мой тавар прадаецца, дай 
Бог, на трыста тысяч пры існуючым незразумелым курсе рубля. 
Хапае  толькі  на  ежу,  прычым  самую  простую.  Пра  далікатэсы 
можна забыць надоўга. Асноўны кантынгент у мяне — пенсіяне
ры, і зараз яны, хутчэй, купяць лішні літр алею, чым клубок нітак. 
А ніткі ж не беларускія, таму я  і думаць баюся, па якой цане іх 
выстаўляць заўтра.

ТАЦЦЯНА АБРАМЧУК, НАСТАЎНІЦА (МАГІЛЁЎ): 

“ДЗЕЦЯМ НЕ АДМОВІШ”.
— Тут не трэба збірацца ці не збірацца — цэны самі карэк

туюць сітуацыю. Міжволі праходзіш міма многіх прадуктаў, якія 
браў раней, бо цэны растуць так непрадказальна. І ясна, што ў 
першую чаргу пад удар падпадаюць дзеці і пенсіянеры. Ёгурты, 
садавіна… Можна не купіць сабе мяса, але дзіцяці ты купіш усё, 
што яму трэба, бо яно расце і абмяжоўваць яго ў карысных пра
дуктах нельга. Напэўна, у цане будуць расці менавіта папуляр
ныя  прадукты.  Цяжка  давядзецца  ўсім,  але  ўдвая  цяжэй  будзе 
тым,  хто  мае  абмежаваныя  магчымасці  ў  атрыманні  добрага 
заробку.
ІГАР ІВАНЕЙЧЫК, ГАНДЛЯР АЎТАМАБІЛЯМІ (ГОМЕЛЬ): 

“ДУМАЦЬ ТРЭБА БЫЛО РАНЕЙ”.
—  Асабіста  я  яшчэ  месяц  папрацую  ўдарна  і  ў  адпачынак. 

Хапіла мазгоў зрабіць накапленні, цяпер год змагу зусім нічога 
не рабіць. Буду кніжкі разумныя чытаць і піва піць. І яшчэ з кай
фам  назіраць  за  “шчаслівымі”  суайчыннікамі.  Можа,  нарэшце 
аб’ядуцца сваёй стабільнасцю і працвітаннем?

У БЕЛАРУСІ ПАКУПНІЦКАЯ ЗДОЛЬНАСЦЬ ЗАРПЛАТЫ 
АДНОСНА МСБ У САКАВІКУ СКЛАЛА 292,9 ПРАЦЭНТА

У Беларусі пакупная здольнасць заработнай платы адносна 
мінімальнага спажывецкага бюджэту (МСБ) у сакавіку бягуча
га года склала 292,9% (прагноз на канец 2011 года — 319,8—
332%). Аб гэтым карэспандэнту БелТА паведамілі ў Міністэрс
тве працы і сацыяльнай абароны.

Намінальная  налічаная  сярэднямесячная  заработная  пла
та ў рэспубліцы ў студзені — сакавіку гэтага года павялічыла
ся  ў  параўнанні  з  адпаведным  перыядам  2010  года  на  40,8% 
(прагноз на 2011 год — на 16—21,4%)  і склала Br1463,7 тыс., 
у  тым  ліку  ў  сакавіку  —  Br1537,2  тыс.  ($502,5  у  эквіваленце). 
Рэальная заработная плата ў студзені — сакавіку 2011 года ў 
параўнанні з адпаведным перыядам 2010га павялічылася на 
25,2% (прагноз — на 6,9—10,4%).

 АФІЦЫЙНА

ЦІ ЗБІРАЕЦЕСЯ ВЫ ПЕРАГЛЯДАЦЬ 
СВОЙ СЯМЕЙНЫ БЮДЖЭТ?

Кожная  сям’я  пераглядае  свае  даходы  і  расходы 

Прыблізна  столькі  ж  каштуе  долар  і 
ў  валютчыкаў:  дзесьці  4500—4700  па
купка  і  каля  5000—5200  продаж  адзінкі 
амерыканскай  фінансавай  рэзервовай 
сістэмы.

Трэба  адзначыць,  што  на  дадзены 
момант  у  нашай  краіне  існуе  як  мінімум 
тры курсы куплі долара — каля 3000 бе
ларускіх  рублёў  за  1$  (афіцыйны  курс 
Нацбанка), каля 4000 за 1$ (курс долара ў 
абменніках на сёння) і каля 5000 за 1$ (на 
міжбанкаўскай валютнай біржы). 

Аднак і цяпер дзяржава хоча запэўніць 
насельніцтва ў тым, што самы правільны і 
“прыгожы” курс валюты — гэта афіцыйны 
нацбанкаўскі.  Але  насельніцтва  ў  гэтым 
ужо не пераканаць.

ТРЭБА АДПУСЦІЦЬ ЛЕЙЦЫ
У  гэтым  жа  перакананы  і  доктар  эка

намічных  навук  Барыс  Жаліба,  які  ў  экс
клюзіўным  мініінтэрв’ю  адказаў  “Тут  і 
цяпер” на некалькі пытанняў.

— Барыс Мікалаевіч, наколькі 
цяперашняя тактыка ці стратэгія 
Нацыянальнага банка здольная 
ўрэгуляваць фінансавую сітуацыю ў 
краіне?

—  Нінаколькі.  Усе  курсы  валюты  ў 
Беларусі трэба адпусціць, і няхай рынак 
вызначае, колькі каштуе цяпер РЭАЛЬНА 
наяўны  і  безнаяўны  беларускі  рубель. 
Наколькі  я  ведаю,  чэргі  каля  абменні
каў  не  зменшыліся  ды  і  валюты  ў  саміх 
абменніках пакуль таксама няма. Вы ра
зумееце,  новы  курс  набыцця  і  продажу 
валюты  для  камерцыйных  банкаў  На
цыянальны  банк  фактычна  ўстанавіў,  а 
не  адпусціў  —  вось  у  чым  розніца!  Але 
хто  ж  будзе  гандляваць  валютай,  якой 
зараз  адчуваецца  гіганцкі  дэфіцыт,  сабе 
ва ўрон?!

— Добра, дык які валютны курс, 
па вашым меркаванні, павінен быць 
устаноўлены сёння, для таго каб 
наша фінансавая сістэма запрацавала 

больш-менш нармальна?
— Прыблізна 5000 рублёў за долар на 

міжбанкаўскай  валютнай  біржы  па  без
наяўным  разліку  і  дзесьці  4500  рублёў 
за  долар  па  наяўным  разліку.  Трэба,  як 
гэта ні горка і больна, глядзець праўдзе 
ў вочы.

— Апошнім часам давер беларусаў 
да нашай банкаўскай сістэмы змяніўся 
не ў лепшы бок. Якія негатыўныя на-
ступствы ў сувязі з гэтым мы можам 
назіраць бліжэйшым часам?

—  Сказаць,  што  асобныя  суграмад
зяне  мяшкамі  вывозяць  свае  валютныя 
накапленні  за  мяжу  і  размяшчаюць  іх, 
напрыклад,  у  суседніх  краінах,  не  вы
падае. Мушу нагадаць, што ў нас вельмі 
прывабная  дэпазітная  стаўка  для  ўкла
даў  у  замежнай  валюце  —  78  працэн
таў  гадавых.  І  цяпер  некаторыя  банкі 
пайшлі  нават  на  пэўнае  яе  павелічэн
не. Але разам з тым не трэба займацца 
самападманам  у  другі  бок.  Некаторыя 
суграмадзяне  ўсё  актыўней  забіраюць 
свае  валютныя  ўклады  з  банкаўскіх  ра
хункаў,  і  гэта  не  можа  не  трывожыць  у 
першую чаргу тых, хто адказвае за над
зейнасць і перспектыўнасць нашай бан
каўскай сістэмы.

“МАРКІЗА” АДПАЧЫВАЕ
Адказныя за надзейнасць гэтай сістэ

мы пакуль яшчэ, па вялікім рахунку, зай
маюцца  ўнушэннямі  і  самаўнушэннямі 
кшталту  “ўсё  выдатна,  цудоўная  маркі
за”.  Напрыклад,  літаральна  на  днях  На
цыянальны  статыстычны  камітэт  заявіў, 
што ў “Беларусі спажывецкія цэны на та
вары і паслугі ў красавіку 2011 года ў па
раўнанні з сакавіком 2011га павялічылі
ся на 4,5%, у параўнанні са снежнем 2010 
года — на 10,9%. У гадавым вылічэнні (да 
красавіка мінулага года)  інфляцыя скла
ла 18,1%”.

Між  тым,  цэны  на  вялікую  колькасць 
тавараў як імпартнай, так і айчыннай вы
творчасці выраслі ад 10 да 100 працэнтаў.

Нацыянальны  банк  называе  цяпе
рашнія  паслабленні  для  камерцыйных 
банкаў,  што  тычацца  продажу  валюты 
насельніцтву, “рэакцыяй на рынкавыя ад
носіны ў фінансавай сферы”.

Насамрэч  гэта  самая  сапраўдная 
30працэнтная дэвальвацыя.

Амаль  адразу  пасля  выбараў  нашы 
высокія  службовыя  асобы  неаднаразова 
заяўлялі,  што  расійскі  крэдыт  1  мільярд 
долараў восьвось будзе ляжаць у кішэні.

Нядаўна расійскі віцэпрэм’ер Аляксей 
Кудрын заявіў, што, маўляў, аб гэтым па
куль яшчэ і гаворкі не можа весціся.

Атрымліваецца  голы  самападман,  які 
добра пачалі адчуваць на ўласнай шкуры 
і  шараговыя,  і  нешараговыя  падаткапла
цельшчыкі.

Можа,  гэтае  жаданне  жыць  у  веч
на  “самападманутым”  стане  прывяло 
да  таго,  што  да  беларускага  прэзідэн
та  звярнуўся,  напэўна,  самы  вядомы 
расійскі  фінансавы  аферыст,  ствараль
нік  фінансавай  піраміды  «МММ»  Сяргей 
Маўродзі,  які  ўжо  адсядзеў  за  махлярс
тва  немалы  тэрмін  у  турме.  Вось  што 
ён  прапаноўвае:  “Аляксандр  Рыгоравіч, 
выйсце ёсць — дазвольце МММ у Бела
русі, дайце благаславенне, і я за месяц ці 
два  спыню  інфляцыю,  спыню  падзенне 
беларускага рубля». 

I смех, і слёзы.
ВІКТАР АЛЯШКЕВІЧ

ЦУДЫ  САМАЎНУШЭННЯ
Заканчэнне. 
Пачатак  на  стар. 1

У сістэме WebMoney  за адзін долар  
даюць не менш за 4500 беларускіх  
рублёў

Як эканамічны крызіс 
адбіваецца на гарадзенскіх 
бізнесоўцах? Свой пункт 
гледжання выказвае адзін 
з лідараў прадпрымальніц-
кага руху былы палітвязень 
Валеры Леванеўскі:

"Валютчыкі  мяняюць  гро
шы, толькі продажы ўпалі — я 
маю  на  ўвазе  тых,  хто  займа
ецца "купляйпродажам". Зра
зумела,  у  тых,  хто  займаецца 

вытворчасцю,  праблемы  іс
тотныя, але не думаю, што яны 
будуць  даваць  інтэрв’ю,  таму 
што  ў  іх  і  так  хапае  праблем. 
Але  масавых  звальненняў  па
куль няма — людзі выкручва
юцца, усё пакуль яшчэ ідзе па 
інерцыі… Скажам, я пакуль не 
чуў,  каб  масава  адмаўляліся 
ад арэнды на рынку".

Яшчэ  адзін  гарадзенец 
лічыць,  што  эканамічны  і 
валютны  крызіс  можа  скон
чыцца  тым,  што  заробкі,  па
вышаныя  перад  апошнімі 
прэзідэнцкімі выбарамі,  істот
на знізяцца.

Спадар:  "Скончыцца  тым, 
што  ўсе  будуць  атрымліваць 
200 долараў, а не 500, і ўсе буд

зем працаваць спачатку. Зараз 
адзначаецца працэс абясцэнь
вання грашовых зберажэнняў. 
Адзін бізнесмен сказаў мне: “Я 
аддаў  тавар  з  адтэрміноўкай 
выплаты  на  пяць  мільярдаў, 
пяць гадоў працаваў і ў выніку 
нічога  не  зарабіў”.  Вяртаемся 
на пяць гадоў назад”. 

РАДЫЁ СВАБОДА

200 ДОЛАРАЎ ЗАМЕСТ 500

Парадоксы жыцця

Хакей для беларускай 
улады — культавая рэч, 
таму такім балючым і 
сімвалічным стаў правал 
нацыянальнай зборнай 
на чэмпіянаце свету.

Аляксандр Лукашэнка заха
піўся хакеем яшчэ ў сярэдзіне 
дзевяностых.  У  выніку  гэты 
від  спорту  набыў  у  Беларусі 
прывілеяванае  становішча.  У 
краіне  пачалі  з’яўляцца  лядо
выя палацы  і новыя каманды. 
І тыя, і другія цалкам стратныя 
і ўтрымліваюцца галоўным чы
нам  за  дзяржаўны  кошт.  Але 
на  ўлюбёную  цацку  кіраўніц
тва  краіны  да  апошняга  часу 
грошай не шкадавала.

Праўда,  на  міжнароднай 
арэне  беларусы  ў  хакеі  асаб
ліва  не  вызначаліся.  Першы  і 
апошні  буйны  поспех  датава
ны  2002  годам,  калі  наша  ка
манда  сенсацыйна  трапіла  ў 
паўфінал Алімпіяды. Наступны 
“цуд на лёдзе” запланаваны на 
2014 год, калі ў Беларусі прой
дзе  чэмпіянат  свету.  Маўляў, 
дома  і  сцены  дапамагаюць, 
таму  нашы  хакеісты  мусяць 
здабыць медалі.

Кіраўніцтва  краіны  цешы
лася  гэтай  марай  пару  гадоў, 
але  сёлета  па  ёй  быў  нанесе
ны моцны ўдар. Зборная Бела
русі, якой прэзідэнт наканаваў 
п’едэстал праз тры гады, ледзь 
уратавалася ад вылету з эліты 
сусветнага  хакея,  заняўшы  14 
месца сярод 16ці ўдзельнікаў 
чарговага чэмпіянату свету.

На  нарадзе,  прысвечанай 
дзяржпадтрымцы  спорту, 
раз’юшаны Лукашэнка ляман
таваў:

—  Это  что  за  выступле
ние  команды  на  чемпионате 
мира?  Мы  ведь  туда  деньги 
вбухали  немалые!  Где  резуль
таты?  Что  вы  показываете  на 
чемпионате  мира,  какое  там 
мастерство?..  Бездельники!  Я 
немножко, чутьчуть, в спорте 
разбираюсь  и  вижу:  главная 
причина такой игры в том, что 
физически не готовы, а вы мне 
рассказываете  о  смене  поко
лений. Ни желания там нет, ни 
мастерства,  ни  дисциплины, 
ни порядка! Не видно ни игро
ков, ни тренеров.

Між іншым кіраўнік дзяржа

вы зрабіў абсалютна слушную 
заўвагу.

—  Всё  получается  наобо
рот:  чем  больше  внимания, 
тем  позорнее  и  отвратитель
нее  выступления  спортсме
нов, — адзначыў ён. 

Сапраўды,  колькі  хакеістаў 
ні  кармі,  а  вынік,  мякка  ка
жучы,  вельмі  сціплы.  У  той 
самы  час  жаночая  зборная 
Беларусі  па  баскетболе  за
ваявала  медалі  чэмпіянату 
Еўропы,  хоць  гэтай  камандай 
чыноўнікі,  па  сутнасці,  грэба
валі  (а мо менавіта таму і быў 
дасягнуты  поспех?).  Потым 
дзяўчаты Анатоля Буяльскага, 
зноў  жа  амаль  без  дзяржпад
трымкі,  прыстойна  выступілі 
на  чэмпіянаце  свету  (суддзі 
спынілі  іх  толькі  на  паўкроку 
да фіналу), а таксама і на Алім
піядзе.

Самае  цікавае,  што  прын
цып,  агучаны  Лукашэнкам, 
тычыцца  не  толькі  спорту. 
Возьмем  яшчэ  адну  культа
вую  для  дзяржавы  рэч  — 
сельскую  гаспадарку.  Колькі 
гадоў  чыноўнікі  адраджалі 

сяло,  колькі  мільярдаў  дола
раў туды ўбухалі, а што ў вы
ніку?  Сёлета  прэм’ерміністр 
Міхаіл Мясніковіч назваў стан 
аграрнага  комплексу  краіны 
“агідным”.

Тое  самае  тычыцца  лёг
кай  прамысловасці,  турызму 
ды  шэрагу  іншых  галін,  у  якіх 
дзяржава спрабавала рэаліза
ваць свае амбітныя праграмы. 
На  выхадзе  атрымаўся  пшык. 
І  калі  ўсё  гэта  абагульніць,  то 
атрымаецца яскравая карціна 
жахлівай  некампетэнтнасці 
кіраўнікоў,  якія  давялі  краіну 
да дэфіцыту валюты, шалёнага 
росту цэн і наогул неканкурэн
таздольнасці.

У  тым  жа  стане,  што  і  ха
кейная  зборная,  неўзабаве 
можа аказацца і ўся Беларусь. 
Чыноўнікі малююць бліскучыя 
перспектывы,  але  ж,  здаецца, 
усё будзе не ОК, а хакей.

—  Полный  бардак!  Коман
ды  нет,  дисциплины  нет... 
Позориться  таким  образом 
недопустимо,  —  падвёў  рысу 
Лукашэнка. — И это не только 
хоккей.

Сапраўды,  хакей  —  най
меншая  з  праблем  сучаснай 
Беларусі.

ВАЛЯНЦІН СЫЧ

11 мая  ў Вышэйшым Гас-
падарчым судзе Беларусі 
адбылося папярэдняе слу-
ханне па зыску Міністэрства 
інфармацыі аб закрыцці 
газеты «Наша Ніва». Пасед-
жанне вёў суддзя Віктар 
Курыла.

Падставай для закрыцця ад
ной з самых папулярных неза
лежных газет сталі вынесеныя 
цягам  года  тры  папярэджанні 
ад  міністэрства,  адно  з  якіх 
было  падпісана  14  красавіка 
і  яшчэ  не  прайшло  законную 
працэдуру абскарджання.

Менавіта гэта і дало падста
ву  газеце  хадайнічаць  перад 
судом  аб  прыпыненні  справы 
аб  закрыцці  «Нашай  Нівы». 
Міністэрства  інфармацыі  не 
пярэчыла, і суддзя прыняў ра
шэнне на карысць газеты.

Такім  чынам,  афіцыйны 
разгляд  зыску  аб  закрыцці 
«Нашай Нівы» пачнецца толь
кі  па  выніках  разгляду  скаргі 
газеты на папярэджанне ад 14 
красавіка. (Чакаецца, што раз

гляд адбудзецца 18 мая.)
Спадзеваў  на  тое,  што 

Міністэрства  інфармацыі  ад
мовіцца ад свайго жадання за
крыць  выданне,  амаль  няма. 
Галоўны  рэдактар  газеты  Ан
дрэй  Скурко  цалкам  задаво
лены  сённяшнім  рашэннем 
Вышэйшага Гаспадарчага суда 
(ВГС).

«На нашу думку, і два міну
лагодніх папярэджанні, і гэтае 

апошняе — занадта фармаль
ныя, каб закрыць „Нашу Ніву“. 
Калі  нават  тое  парушэнне, 
якое  мы  дапусцілі,  мела  мес
ца, то пакаранне проста несу
вымернае  яму»,  —  адзначыў 
Андрэй Скурко ў інтэрв’ю жур
налістам  пасля  завяршэння 
сустрэчы ў ВГС.

Галоўны  рэдактар  таксама 
адзначыў,  што  ніякія  санкцыі 
не  здольныя  паўплываць  на 

рэдакцыйную палітыку выдан
ня.

«"Наша  ніва"  ужо  10  гадоў 
(ці,  можа,  нават  усе  100)  за
стаецца  такой,  да  якой  усё 
прызвычаіліся,  а  хістаецца, 
на  жаль,  ідэалагічная  «лінія 
дзяржавы”. У апошні год „НН“ 
ніякім  чынам  не  радыкаліза
валася,  ні  экстрэмізавалася,  а 
заставалася спакойнай  і ўзва
жанай», — запэўніў Скурко.

Што  тычыцца  трагедыі  ў 
мінскім  метро  і  сітуацыі  ва
кол  інфармацыі  пра  Марыну 
Шубіч,  да  якой  мае  прэтэнзіі 
Міністэрства  інфармацыі,  то 
галоўны  рэдактар  «Нашай 
Нівы»  адзначае,  што  жур
налісты  выдання  працавалі  ў 
надзвычайных  умовах,  у  якіх 
памылкі не выключаныя.

«Мы лічылі сваім абавязкам 
даваць  максімум  інфармацыі 
пра  тое,  што  адбываецца… 
Памыляюцца  ўсе,  памыліліся 
нават нашыя сілавыя структу
ры,  якія  запісалі  ў  спіс  загіну
лых  некалькі  жывых  асобаў», 
— нагадаў Андрэй Скурко.

ПРЭС-СЛУЖБА ГА "БАЖ" 

УСЁ БУДЗЕ ХАКЕЙ

СПРАВУ ПА «НАШАЙ НІВЕ» ПРЫПЫНІЛІ

“Нашай ніве” больш за 100 гадоў…

Ужо амаль паўгода 
Нацыянальная 
кінастудыя 
“Беларусьфільм” працуе 
без генеральнага 
дырэктара.

З  канца  снежня  мінулага 
года  абавязкі  гендырэкта
ра  выконвае  былы  намеснік 
кіраўніка  “Беларусьфільма” 
Сяргей Леановіч.  Сяргей 
Анатольевіч  не  ў  захапленні 
ад таго, што яму з прыстаўкай 
“выконваючы абавязкі” давод
зіцца  руліць  “Беларусьфіль
мам”.

З ПЕРШЫХ ВУСНАЎ
СЯРГЕЙ ЛЕАНОВІЧ: 

“МНЕ ГЭТАЯ СІТУАЦЫЯ  
НЕ ПАДАБАЕЦЦА…”.

—  Так,  я  дагэтуль  выкон
ваю  абавязкі  гендырэкта
ра  “Беларусьфільма”, 
— пацвердзіў Сяргей Анато
льевіч.

— Чаму, на вашу думку, 
так доўга не могуць прызна-
чыць кіраўніка “Беларусь-
фільма”?

—  Задайце,  калі  ласка,  гэ
тае  пытанне  міністру  культу
ры.  Прызначыць  гендырэкта
ра  павін  ён  па  ўзгадненні  з 
кіраўніком дзяржавы.

— А колькі часу вы ўжо 
кіруеце “Беларусьфіль-
мам”?

—  З  22  снежня  мінулага 
года.

— Падабаецца?
—  Хм…  Са  мной  наогул 

заключаны  кантракт  на  іншы 
від  дзейнасці  —  раней  я  быў 
проста намеснікам. І мне гэтая 
сітуацыя не падабаецца…

ПОГЛЯД ЗБОКУ
ЮРЫЙ ХАШЧАВАЦКІ: 

“КАБ ЯЙКІ ДЗВЯРЫМА НА 
ЗАШЧАМЛЯЛІ”.

Вядомы кінарэжысёрдаку
менталіст  Юрый Хашчавац-
кі лічыць,  што  ў  цяперашніх 
умовах  толькі  вар’ят  можа 
пагадзіцца  ўзначаліць  “Бела
русьфільм”.

—  Канешне,  цяпер  усе 
“шышкі”,  якія  назбіраліся  за 
той  час,  што  кінастудыя  пра
цуе  без  гендырэктара,  можна 
валіць  на  таго  ж  Леановіча, 
— выказвае свае думкі Юрый 
Іосіфавіч.  —  А  пернікі  яму 
наўрад ці застануцца.

Чаму  так  доўга  не  прызна
чаюць  гендырэктара  “Бела
русьфільма”?  Мне  здаецца, 
што  шукаюць  нейкую  “знач
ную”  фігуру  накшталт  Аляк
сандра  Зімоўскага.  З  пункта 
гледжання  ўлады,  на  кінасту
дыю  павінен  прыйсці  чала
век,  які  будзе  ажыццяўляць 
ідэалагічны кантроль, а гэтага 
Леановіча  проста  як  хлопчы
ка  для  біцця  туды  паставілі. 
Канешне,  такое  становішча 
прыгнятае  любога  разумнага 
чалавека.

Гендырэктар  павінен  быць 
на  кінастудыі  —  гэта  нават 
не  абмяркоўваецца.  Але,  па 
маім  меркаванні,  з  нармаль
ных  людзей,  якія  нешта  ра
зумеюць  у  кіно,  туды  ніхто 

не  пойдзе,  бо  нармальны 
кінематаграфіст  павінен  зай
мацца  творчымі  пытаннямі,  а 
не  прапагандай  і  ідэалогіяй. 
У  мастацтва  павінны  прых
одзіць  свабодныя  людзі,  якія 
свабодна мысляць. Пры гэтым 
неабавязкова, каб у іх былі дэ
макратычныя  думкі  —  няхай 
мысляць  аўтарытарна  і  нават 
падыктатарску, такое таксама 
бывае (напрыклад, той жа Мі
халкоў  у  Расіі),  але  ж  чалавек 
павінен  быць  свабодным,  каб 
яму,  вобразна  кажучы,  на  той 
жа  кінастудыі  яйкі  дзвярыма 
не зашчамлялі.

Я  б  таксама  не  пагадзіўся 
ўзначаліць  “Беларусьфільм”. 
Я наогул лічу, што зараз самая 
добрая  пазіцыя  для  любога 
чалавека — неўзаемадзеянне 
з прадстаўнікамі ўлады, поўны 
байкот.

ТЫМ ЧАСАМ

КІРАЎНІК ДЭПАРТАМЕНТА 
ПА КІНЕМАТАГРАФІІ І 
ЯГОНЫ НАМЕСНІК З’ЕХАЛІ 
Ў КАНЫ

Прэссакратар Міністэрства 
культуры  Ганна Смольская 
таксама  не  ведае,  чаму  ма
рудзяць  з  прызначэннем  ген
дырэктара “Беларусьфільма”.

“У мяне няма ніякай інфар-
мацыі наконт новага дырэкта-
ра Нацыянальнай кінастудыі, 
—  гаворыць  Смольская.  — 
Пытанне пакуль застаецца 
адкрытым. У чым праблема, 
дакладна не ведаю, лепш за-
даць гэтае пытанне кіраўніку 
Дэпартамента па кінематаг-
рафіі Алегу Сільвановічу, але ён 
будзе толькі праз некалькі дзён 
— зараз ён знаходзіцца ў Канах”.

Як  адзначыла  спадарыня 
Смольская, Сільвановіч з’ехаў 
у  Каны  разам  са  сваім  намес
нікам. Нагадаем, што беларус

кая дэлегацыя накіравалася ў 
Каны  для  ўдзелу  ў  міжнарод
ным  кінафэсце.  Сёлета  Бела
русь  упершыню  адкрые  на 
Канскім кінафэсце нацыяналь
ны павільён.

"Рэалізацыя гэтага прэс-
тыжнага для нашай краіны 
праекта будзе спрыяць супра-
цоўніцтву беларускіх кінема-
таграфістаў з еўрапейскімі 
кінапрадзюсарамі, усталя-
ванню кантактаў для рэалі-
зацыі сумесных праектаў",  — 
адзначыў  у  інтэрв'ю  БелаПАН 
Сільвановіч.

МАРЫНА МІТ

ЧАМУ НЕ ПРЫЗНАЧАЮЦЬ 
ДЫРЭКТАРА “БЕЛАРУСЬФІЛЬМА”?

НА “БЕЛАРУСЬФІЛЬМЕ” ЁСЦЬ І ІНШЫЯ ВАКАНТНЫЯ 
МЕСЦЫ

На сайце кінастудыі ў раздзеле “Вакансіі” напісана, што “Бе
ларусьфільму”  патрабуюцца:  начальнік  кантрольнарэвізій
нага  сектара  (заработная  плата  919  000  бел.руб.  +  прэмія), 
вядучы  бухгалтаррэвізор  (зарплата  1  200  000—1  500  000), 
прыбіральшчык  тэрыторыі  (з/п  425  000  +  прэмія),  сталяр  па 
вырабе  дэкарацый  (550  000—800  000),  маляр  па  аздабленні 
дэкарацый (з/п 500 000), слесар па рамонце аўтамабіляў  (з/п 
да 800 000 бел. руб.), слесарсантэхнік (з/п 600 000).

 У ТЭМУ

Напрыканцы  студзеня  гэ
тага  года  міністр  культуры 
Павел ЛАТУШКА  паведаміў 
журналістам,  што  разгляда
ецца  “цэлы  шэраг  кандыда
тур  для  прызначэння  на  па
саду генеральнага дырэктара 
"Беларусьфільма".

"Пералік  кандыдатур  до
сыць  шырокі,  і  ў  нас  вялікі 
выбар,  —  сказаў  міністр.  — 
Канечне, мы жадалі б спыніц
ца  на  кандыдатуры  добрага 
менеджара,  здольнага  даць 
новы  імпульс  для  развіцця 
нацыянальнага кінематогра
фа, акумуляваць  і рэалізава
ць новыя рэфарматарскія па
дыходы,  што  закладваюцца 
цяпер  у  сферы  кінавытвор
часці нашай краіны".

Латушка  адзначыў,  што 
новыя  падыходы  "злучаны 
з  пашырэннем  дзяржаўнага 
і  прыватнага  партнёрства  ў 
кінавытворчасці,  развіццём 
сістэмы прадзюсарства, зме
най сістэмы фінансавання і ў 
пэўнай ступені сістэмы кіра
вання  кінавытворчасцю". 
"Гэта  павінен  быць  чалавек, 
які  здольны  рэалізаваць  на
званыя  падыходы  і  неўзаба
ве, праз некалькі гадоў, даць 
пэўны  вынік  у  нацыяналь
ным кінематографе: калі наш 
глядач  верне  веру  ў  нацы
янальнае  кіно,  а  беларускі 
кінематограф  стане  запат
рабаваны  не  толькі  на  ўнут
раным,  але  і  на  вонкавым 
рынку",  —  цытуе  чыноўніка 
БелаПАН.

 З АРХІВА

Трохі больш за 21 год 
назад (29 сакавіка 
1990) Прэзідыум 
Вярхоўнага Савета 
БССР выступіў з заявай, 
якая была расцэнена 
як сенсацыйная ды 
стварыла багата праблем 
у стасунках паміж 
Беларуссю і Літвой. 

Афіцыйны Мінск прыгразіў 
Вільнюсу, што будзе дабівацца 
вяртання ў склад БССР літоўс
кай сталіцы і Віленшчыны, якія 
Сталін  адрэзаў  ад  Заходняй 
Беларусі  ў  1939  годзе.  “Тут і 
цяпер”  узгадвае  абставіны  і 
наступствы  той  гучнай  спра
вы. 

11 сакавіка 1990 года Літва 
першай з рэспублік Савецкага 
Саюза  абвясціла  незалежнас
ць.  Калі  быць  больш  даклад
ным,  то  Вярхоўны  Савет 
Літоўскай ССР на чале з Вітаў
тасам  Ландсбергісам  прыняў 
Акт  аб  узнаўленні  незалеж
насці  Літвы,  якой  літоўцы  дэ
факта  пазбавіліся  пасля  ўво
ду  савецкіх  войскаў  восенню 
1939га. 

“МЫ БУДЗЕМ ВЫМУШАНЫ 
НАСТОЙВАЦЬ НА  
ВЯРТАННI ВІЛЬНІ”

28  сакавіка  1990,  усяго 
праз  17  дзён  пасля  таго,  як 
літоўцы кінулі выклік Крамлю, 
Вярхоўны  Савет  Беларускай 
ССР звярнуўся да літоўскіх ка
лег з рэзкай заявай. 

“Тым,  хто  робіць  у  Лiтве 
спробы  па  ўвядзенні  ў  дзеян
не  Канстытуцыi  Лiтвы  ад  12 
мая 1938 года, трэба ўлiчваць, 
што  ў  1938  годзе  тэрыторыя 
Лiтоўскай  Рэспублiкi  была 
зусiм  iншай,  i  толькi  ў  вынiку 
рашэнняў вышэйшых органаў 
СССР  Лiтоўскай  Рэспублiцы  i 
Лiтоўскай Савецкай Сацыялiс
тычнай Рэспублiцы былi пера
дадзены спрадвечна беларус
кiя  тэрыторыi.  Пры  выхадзе 
Лiтоўскай ССР з Саюза Савец
кіх Сацыялістычных Рэспублік 
Беларуская ССР не будзе лiчы

ць  сябе  звязанай  законамi, 
указамi i iншымi актамi аднос
на перадачы Лiтве часткi бела
рускiх зямель”, — гаварылася 
ў заяве Прэзідыума ВС БССР.  

Беларускія  дэпутаты  ад
значалі,  што  “акты  па  тэры
тарыяльных  пытаннях  памiж 
Беларускай  ССР  i  Лiтоўскай 
ССР  грунтавалiся  на  Законе 
Вярхоўнага Савета СССР ад 3 
жнiўня 1940 года «Аб прыняц
цi  Лiтоўскай  Савецкай  Сацы
ялiстычнай Рэспублiкi ў Саюз 
Савецкiх  Сацыялiстычных 
Рэспублiк»,  якi  цяпер  у  адна
баковым  парадку  аб'яўлены 
лiтоўскiм  бокам  несапраўд
ным”.  Такім  чынам,  адзнача
лася  ў  заяве,  страчвае  сiлу 
пункт  2  згаданага  закона  аб 
“перадачы  Лiтоўскай  ССР 
Свянцянскага  раёна  i  часткi 
тэрыторыi  Вiдзаўскага,  Гаду
цiшкаўскага,  Астравецкага, 
Воранаўскага  i  Радунскага 
раёнаў  Беларускай  ССР,  а 
таксама  адпаведнае  прад
стаўленне  Прэзiдыума  Вяр
хоўнага  Савета  Беларускай 
ССР  i Прэзiдыума Вярхоўнага 
Савета  Лiтоўскай  ССР  i  пры
няты  на  гэтай  аснове  Указ 
Прэзiдыума Вярхоўнага Саве
та  СССР  ад  6  лiстапада  1940 
года  «Аб  устанаўленнi  гранiц 
памiж  Беларускай  Савецкай 
Сацыялiстычнай  Рэспублiкай 
i  Лiтоўскай  Савецкай  Сацы
ялiстычнай Рэспублiкай».

“Улiчваючы  заяву  лiтоўскiх 
улад аб iх негатоўнасцi выкон
ваць  у  поўным  аб'ёме  «Дага

вор  аб  перадачы  Лiтоўскай 
Рэспублiцы  горада  Вiльні  i 
Вiленскай  вобласцi  i  аб  узае
мадапамозе  памiж  Савецкiм 
Саюзам  i  Лiтвой»,  заключаны 
10  кастрычнiка  1939  года  па
мiж  Прэзiдыумам  Вярхоўнага 
Савета  СССР  i  Прэзiдэнтам 
Лiтоўскай  Рэспублiкi,  паўстае 
пытанне  i  наконт  захавання 
ў  сiле  прадугледжаных  у  iм 
тэрытарыяльных  змяненняў 
на карысць Лiтвы”, — заяўляў 
Прэзідыум  ВС  БССР,  падкрэс
ліваючы, што згаданая дамова 
паміж  СССР  і  Літвой  заключа
лася  без  згоды  БССР  і  ўліку 
інтарэсаў беларускага насель
ніцтва Віленшчыны. 

Пры  гэтым  Мінск  нагадваў 
Вільнюсу,  што  «Дагавор  аб 
перадачы Лiтоўскай Рэспублi
цы  горада  Вiльні  i  Вiленскай 
вобласцi  i  аб  узаемадапамозе 
памiж  Савецкiм  Саюзам  i  Лiт
вой»  быў  вынікам  «сакрэтна
га  дадатковага  пратакола»  да 
савецкагерманскага  дагаво
ра аб ненападзе ад 23 жнiўня 
1939 года, які З'езд народных 
дэпутатаў  СССР  у  1989  годзе 
прызнаў  “юрыдычна  беспад
стаўным i несапраўдным”.

“У сувязi з выкладзеным мы 
будзем вымушаны настойваць 
на вяртаннi Беларускай Савец
кай Сацыялiстычнай Рэспублi
цы  беларускiх  земляў”,  —  так 
заканчваўся зварот Прэзідыу
ма Вярхоўнага Савета БССР да 
літоўскіх калег, надрукаваны 1 
красавіка  1990  года  ў  газеце 
“Звязда”. 

ЯК КАМУНІСТЫ 
ПЕРАТВАРЫЛІСЯ Ў 
“НАЦЫЯНАЛІСТАЎ”

Як  аказалася,  гэтая  заява 
была не першай публічна агу
чанай  прэтэнзіяй  беларусаў 
на горад. Пачатковым стрэлам 
стаўся выступ першага сакра
тара  Гродзенскага  абласнога 
камітэта  КПБ  А.Сямёнава  на 
з’ездзе  народных  дэпутатаў 
СССР у тым жа 1990 годзе.

“Кіраўніцтва  КПБ,  якое 
праводзіла  мэтанакіраваную 
саветызацыю  і  русіфікацыю 
Беларусі,  раптам  загавары
ла  пра  “беларускасць”  Віль
ні,  пра  гістарычнае  права 
беларусаў  на  гэты  горад. 
Гэта  быў  бы  сапраўдны 
палітычны  фарс,  калі  б  за 
словамі  А.Сямёнава  не  ха
валася  спроба  палітычнага 
шантажу  Літвы,  якую  зрабілі 
прадстаўнікі  найбольш  кан
серватыўнай  часткі  КПСС. 
У  выступленні  камуніста  з 
Гродна  прагучала  адкрытая 
пагроза:  у  выпадку  выха
ду  Літвы  з  Савецкага  Саюза 
кіраўніцтва  БССР  будзе  пат
рабаваць  вяртання  “гіста
рычнай сталіцы”, — тлумачы
ць доктар гістарычных навук 
Алесь  Смалянчук.  —  Бела
рускія  камуністы  на  пачатку 
1990х гадоў нечакана перат
варыліся ў... “нацыяналістаў”. 
Зрэшты,  ненадоўга...  Тым 
не  менш  застаецца  фактам 
тое,  што  менавіта  яны,  а  не 
кіраўніцтва  Беларускага  на
роднага фронту, якое пазней 
часта  абвінавачвалася  палі
тычнымі апанентамі ў “нацы
яналістычным  рэваншызме”, 
адкрыта  выказалі  прэтэнзіі 
на Вільню”.

У 1991м Савецкая імперыя 
перастала  існаваць.  Пра  вяр
танне Беларусі Вільні афіцый
ны  Мінск  больш  не  згадваў. 
Мінула  20  год.  Пераканаўшы
ся, што пагрозы для іх сталіцы 
больш не існуе, сёння літоўцы 
ўсё ахвотней кажуць аб праве 
на Вільню і беларусаў.

“Калі  падчас  літоўскага  пе
рапісу  1989  года  беларусамі 
сябе  назвалі  63  тысячы,  то 
цяпер такіх было толькі 42 ты
сячы.  Адбываецца  непазбеж
ная асіміляцыя, і без дапамогі 
з Беларусі, баюся, нам ужо ні
чога  не  ўдасца  адрадзіць”,  — 
кажа  “Тут  і  цяпер  ”старшыня 
Таварыства  беларускай  куль
туры Літвы Хведар Нюнька.

ПЯТРО ЗЯНКЕВІЧ

Напісаць  на  стенцы  пра  беларускую  Вільню  мала

ЯК ВЯРХОЎНЫ САВЕТ БССР  
ЗАБІРАЎ У ЛІТОЎЦАЎ ВІЛЬНЮ

З жыцця рэгіёнаў

Адначасова з пачаткам 
веснавой сельскагаспа-
дарчай палявой кампаніі 
Магілёўскую вобласць 
наведалі ажно дзве дэле-
гацыі з Расіі.
УДАРНЫМ ФРОНТАМ –  
НА РАСІЙСКУЮ ЗЯМЛЮ

Так, у Шклоўскі раён завітаў 
амбасадар РБ у Расійскай Фе
дэрацыі  Васіль  Даўгалёў  і,  як 
паведаміла мясцовая раённая 
газета  “Ударны  фронт”,  разам 
з  ім прадстаўнікі Смаленшчы
ны:  кіраўнік  муніцыпальнай 
установы  “Мушкавіцкае  сель
скае  пасяленне”  Андрэй  Аза
ранкаў  і  дырэктары  сельгас
прадпрыемстваў “Мушкавічы” 
і “Сапрыкіна” Людміла Азаран
кава і Генадзь Усачоў.

Як паведамілі расійскія гос
ці, на тэрыторыі іх гаспадарак 
у  Ярцаўскім  раёне  Смаленс
кай  вобласці  ёсць  шмат  сва
бодных  земляў,  прыдатных 
для  вырошчвання  сельска
гаспадарчых  культур,  а  вось 
трактароў  і  глебаапрацоўчых 
агрэгатаў  не  хапае.  Вось  яны 
і  прапанавалі  шклоўскім  аг
рарыям  адрадзіць  сумеснымі 
намаганнямі  свае  калгасныя 
палі.

Была  дасягнута  папярэд
няя  дамоўленасць  аб  тым, 
што ўжо сёлета пачнуцца ра
боты на плошчы 660 гектараў, 
дзе спачатку плануецца зніш
чыць  пустазелле,  а  потым 
узараць  гэтую  тэрыторыю  і 
падрыхтаваць пад пасеў про
са  і  азімага  рапсу.  Таксама 
было вызначана, што ў далей

шым  колькасць  плошчаў  для 
сумеснай  апрацоўкі  будзе 
даведзена да некалькіх тысяч 
гектараў.

Газета  “Ударны  фронт” 
паведаміла,  што,  згодна  з 
меркаваннем  кіраўніцтва 
Шклоўскага  раёна,  праект 
будзе  выгадны  і  расіянам,  і 
мясцовым  аграрыям,  бо  на 
Шклоўшчыне  ў  бліжэйшыя 
23 гады ў сувязі з масавым бу
даўніцтвам  жывёлагадоўчых 
комплексаў  пагалоўе  буйной 
рагатай жывёлы і свіней павя
лічыцца ў разы. Адпаведна па
вялічацца і патрэбы ў кармах, 
на вытворчасць якіх пасяўных 
плошчаў  у  Шклоўскім  раёне 
будзе не хапаць.

КАЛІ ГЛЯДЗЕЦЬ  
ЦВЯРОЗЫМ ВОКАМ

Праўда, калі глядзець на ўсё 
гэта “незасмечаным” ідэалогіяй 
“братэрства” вокам, то застаец
ца  абсалютна  незразумелым, 
чаму  трэба  ўкладваць  вялікія 

грошы  і  працу  беларускіх  спе
цыялістаў у “пад’ём” расійскага 
Нечарназем’я. Тым больш, што 
ў  суседніх  з  Шклоўскім  раёнах 
Магілёўшчыны  процьма  зям
лі,  якую  можна  было  б  выка
рыстоўваць  для  вытворчасці 
сельгаспрадукцыі.  Падлягае 
вялікаму  сумневу  эканамічная 
абгрунтаванасць  вытворчасці 
прадукцыі  і  яе  далейшай  дас
таўкі  ў  Шклоўскі  раён  з  адлег
ласці  120  кіламетраў  (адлег
ласць  ад  Ярцаўскага  раёна 
Смаленскай вобласці да Шкло
ва).  Хіба  аграрыям  Шклоўшчы
ны больш няма куды дзець гро
шы, акрамя таго як “закапаць” іх 
у расійскае Нечарназем’е?..

Дададзім,  што  нядаўна 
Шклоўскі раён наведала яшчэ 
адна расійская дэлегацыя — з 
Аленінскага  раёна  Цвярской 
вобласці.  Госці  наведалі  леп
шыя  аграгарадкі  Александ
рыю  і  Гарадзец,  пасля  чаго 
намеснік  кіраўніка  Аленінска
га раёна Аляксей Смірноў пра
панаваў разгледзець пытанне 
аб сумеснай апрацоўцы зямлі 
і вырошчванні сельгаспрадук
цыі на тэрыторыі “свайго” раё
на.  Для  гэтых  мэт  там  гатовы 
выдзеліць  да  дзесяці  тысяч 
гектараў сельгасугоддзяў.

ІВАН БАРЫСАЎ

“У мінулым годзе недзе ў інтэрнэце 
краем вока бачыла інфармацыю пра 
тое, што беларусаў вывазілі за мяжу 
з мэтай незаконнай трансплантацыі 
органаў. А колькі нашых грамадзян 
пацярпелі? І ці быў ужо суд па гэтай 
справе?

Вольга ЧАБАН,  
Бараўляны, Мінскі раён.

Сапраўды,  напрыканцы  мінулага  года 
Міністэрства  ўнутраных  спраў  Беларусі 

ўзбудзіла крымінальную справу па арты
куле  “Гандаль  людзьмі  з  мэтай  вымання 
органаў і тканак для трансплантацыі”.

Як  паведамілі  нам  у  Міністэрстве 
ўнутраных  спраў  Беларусі,  сярод  пацяр
пелых  —  трое  беларусаў.  Вядома,  што 
іх  вывазілі  ў  Косава,  Эквадор  і  Украіну. 
Прычым , як паведамлялася ў некаторых 
інтэрнэтвыданнях, донары выязджалі за 
мяжу добраахвотна, аднак у адносінах да 
іх  ужываліся  розныя  метады  псіхалагіч
нага  і фізічнага ўздзеяння, у тым ліку па

зыковая    залежнасць.  За  выманне  ныркі 
кожнаму «добраахвотніку» належала пла
та ў памеры 10 тысяч долараў ЗША.

Але  расследаванне  па  гэтай  справе 
яшчэ не скончылася. 

“Мы не даём лішняй інфармацыі ў прэ
су, каб не нашкодзіць самім сабе, каб усё 
нармальна расследаваць і давесці справу 
да суда”, — кажа намеснік кіраўніка дру
гога  аддзела  ўпраўлення  па  наркакант
ролі і процідзеянні гандлю людзьмі Улад
зімір Емяльянаў.

ХАЧУ СПЫТАЦЦА

ЦІ АСУДЗІЛІ ТЫХ, ХТО “КАНФІСКОЎВАЎ” У БЕЛАРУСАЎ НЫРКІ?

Пётр МІГУРСКІ, кандыдат эканамічных навук, дацэнт, 
былы старшыня адной са шклоўскіх гаспадарак:

Задумка  стварэння  беларускага  калгаса  на  смаленскай 
зямлі ў галовах чыноўнікаў сядзіць ужо даўно. Нядаўна ў Сма
ленску прагучала заява прадстаўніцтва МУС аб тым, што гэты 
працэс знаходзіцца на завяршальнай стадыі. Я лічу, што гэтая 
акцыя  —  палітычная  і  павінна  прадэманстраваць  расіянам 
эфектыўнасць беларускага калгасніцтва. На рэалізацыю гэтага 
праекта  пойдуць  мільярды  рублёў,  пасля  чаго  кошты  выдат
каў,  як  звычайна,  будуць  замоўчаны,  а  ў  выніку  атрымаецца 
карцінка добрага ўраджаю. Самі ж расіяне працуюць паводле 
прынцыпу  самаакупляльнасці,  і  такіх  эксперыментаў  (хоць 
яны больш заможныя за нас) не праводзяць.  Мясцовым дзе
ячам на ніве сельскай гаспадаркі можна параіць толькі адно: 
займіцеся праблемамі тут, на сваёй зямлі. Пакуль жа нізкі ўз
ровень кіравання сельгаспрадпрыемствамі прыводзіць ў нас 
да таго, што 50% комплексаў не забяспечваюць тэхналагічна 
вызначанага аб’ёму вытворчасці. Не закранаю ў гэтым камен
тары такіх пытанняў, як матывацыя працаўнікоў, міграцыйныя 
патокі, прадпрымальніцкія перавагі. Паўтаруся: разбярыцеся 
са сваімі праблемамі! Расія ўжо мае зайздросныя для нас тэм
пы  забеспячэння  насельніцтва  ўласнымі  прадуктамі  харча
вання. Няўжо нам выгадна вазіць кармы за сотні кіламетраў? 
Колькі  ж  спатрэбіцца  сродкаў,  высілкаў  і  часу,  каб  аднавіць 
занядбаныя землі ў расійскай глыбінцы?

Зрэшты, забыўся: прыпіскі — яны ж і ў Расіі прыпіскі…

 МЕРКАВАННЕ СПЕЦЫЯЛІСТА

НАШЫ ЗАСЕЯЦЬ СМАЛЕНСКУЮ  
І ЦВЯРСКУЮ ВОБЛАСЦІ

Ці  патрэбна  зноў  беларусам  Смаленшчына? 

Адменены канцэрт  
«ПражэктарПерысХіл-
тан», які быў запланава-
ны на 30 мая ў мінскім 
Палацы спорту.

СВАЁ АДЖАРТАВАЛІ…
Як  паведамілі  інтэрнэтга

зеце  Naviny.by  беларускія  ар
ганізатары  канцэрта,  у  лісце 
ад адміністрацыі Палаца спор
ту аб адмове ў прадастаўленні 
ў арэнду пляцоўкі гаворыцца, 
што з 27.05 да 30.05 там «буд
зе  праводзіцца  міжнародны 
турнір  па  баскетболе  сярод 
жаночых  нацыянальных  ка
манд»: «Гэта афіцыйная версія 
адмены  —  незапланаванае 
спартовае  мерапрыемства. 
Але, наколькі нам вядома, кан
цэрт быў адменены па загадзе 
зверху.  Як  нам  было  сказана, 
“яны  сваё  ўжо  аджартавалі”. 
Мы,  арганізатары,  людзі  ма
ленькія,  таму не палезем раз
бірацца.  Нам  проста  было 
сказана,  што  ў  бліжэйшы  час 
ніхто не дасць правесці іх кан
цэрт у Мінску».

Між  тым,  у  Беларускай  фе
дэрацыі  баскетбола  нам  не 
змаглі  пацвердзіць  інфарма
цыю  аб  нейкім  баскетболь
ным  турніры,  які  адбудзецца 
27—30 мая ў сталічным Пала
цы спорту.

Артысты  «ПражэктарПе
рысХілтан»,  па  словах  прад
стаўніка праграмы ў Беларусі, 
здзіўлены,  “але  разумеюць, 
што нават пры ўсім іх жаданні 
наведаць  Мінск  ехаць  сюды 
сэнсу  няма,  калі  на  пляцоўцы 
будзе баскетбол”.

Як лічаць прадстаўнікі тэле

праграмы,  перанос  канцэрта 
на іншую дату не «выратаваў» 
бы сітуацыю: «Нават калі б мы 
абралі  іншую  травеньскую 
або  чэрвеньскую  дату,  то  ўсё 
роўна  менавіта  ў  гэты  дзень 
паставілі б яшчэ якоенебудзь 
незапланаванае мерапрыемс
тва. Мы ўжо прайшлі ўсе ўзгад
ненні,  паўтара  месяца  прада
валіся  квіткі,  ішла  рэклама… 
Проста  так  незапланаваную 
гульню або яшчэ штонебудзь 
замест запланаванага канцэр
та не ставяць».

Калі  прычына  сапраўды 
ў  крыўдзе  ўлад  на  вострыя 
жарты расійскіх шоўменаў, то 
чацвёрка вядучых «ППХ» фак
тычна папоўніла «чорны спіс» 
дзеячаў  культуры,  канцэрты 
якіх  у  Беларусі  забаронены. 
Нагадаем, што ў яго ўключаны 
групы  Pet  Shop  Boys,  «ДДТ», 
«Прусы»,  «Ляпіс  Трубяцкой», 
«Крама»,  “N.R.M.”,  драматург 
Том  Стопард,  акцёры  Джуд 
Лоў,  Кевін  Спэйс  і  іншыя,  якія 

выказваліся  крытычна  ў  ад
рас беларускіх улад і выбараў, 
якія  прайшлі  ў  нас  у  снежні 
2010  года  прэзідэнцкіх  выба
раў.Арганізатары  канцэрта 
вяртаюць  гледачам  грошы  за 
квіткі  і  выказваюць  нясмелае 
спадзяванне,  што  змогуць 
прывезці «ППХ» восенню.

УСЕ ТРЫ ВАРЫЯНТЫ  
МАЛАВЕРАГОДНЫЯ

Відавочна,  што  для  гэтага 
ўлада  ў  Беларусі  павінна  аль
бо  змяніцца,  альбо  пачаць 
новую  лібералізацыю,  або 
«ПражэктарПерысХілтан» 
павінен  перастаць  жартаваць 
хаця  б  з  беларускага  прэзідэ
нта.  Усе  тры  варыянты  мала
верагодныя,  таму  беларускім 
аматарам  гэтай  праграмы 
прыйдзецца  задавольвацца 
тэлеэфірам.  Праўда,  і  ў  нашы 
тэлевізійныя  сеткі  праграма 
часцяком  трапляе  ў  скароча
ным выглядзе.

Гледачы,  якія  набылі  квіт
кі  на  канцэрт  «ППХ»,  могуць 
вярнуць іх і атрымаць грошы з 
16 па 31 мая ў офісе арганіза
тараў (кантакты пазначаны на 
квітках).

«ПражэктарПерысХілтан» 
—  тэлевізійная  інфармацый
назабаўляльная  праграма, 
якая выходзіць у эфіры расій
скага  Першага  канала  ад  17 
мая  2008  года.  Яе  вядучыя 
(Іван Ургант, Гарык Мартыра
сян, Сяргей Светлакоў і Аляк
сандр  Цэкала)  у  гумарыстыч
най  форме  абмяркоўваюць 
актуальныя  тэмы  тыдня,  ка
ментуюць газетныя артыкулы 
і  выказванні  палітыкаў.  На 
працягу тыдня рабочая група 
падбірае  самыя  «смачныя» 
навіны  або  загалоўкі.  Перад 
здымкай вядучыя разам з ра
бочай  групай  праглядаюць 
гэты  матэрыял,  аднак  жарты 
прыдумляюць  ужо  ў  кадры, 
без  нарыхтаванага  сцэнара. 
Кожнае шоу доўжыцца больш 
за  дзве  гадзіны.  Для  тэлеба
чання  зняты  матэрыял  абра
заецца,  пакідаюцца  самыя 
смешныя  жарты.  Рэжысёр 
праграмы  разам  з  прадзюса
рам  і  працоўнай  групай  пра
глядаюць  і  манціруюць  зня
тае  відэа,  выбіраючы  самыя 
моцныя  моманты.  На  цыры
моніі  ТЭФІ2010  у  катэгорыі 
«Прафесіі»  праграма  перама
гла ў намінацыях «Найлепшая 
інфармацыйназабаўляльная 
праграма»  («ПражэктарПе
рысХілтан»  (ТАА  «Чырво
ная  студыя»)  і  «Сцэнарыст 
тэлевізійнай  праграмы»  (гру
па  аўтараў  «ПражэктарПе
рысХілтан»  (ТАА  «Чырвоная 
студыя»).

І «ПРАЖЭКТАРПЕРЫСХІЛТАН» ТАКСАМА

“Пражэктарпэрысхілтан”  забывае  дарогу  ў  Беларусь


